
Доллар — 91,25

Евро — 98,31
Валютёйы аргъБоныхъёд Хурыскаст — 07,01

Хурныгуылд — 17,29Боны дёргъ — 10,28
Республикёйы гидрометцентр куыд хъусын кёны, афтёмёй абон, 14 февралы,

нё уардзён. Уёлдёфы температурё республикёйы — 6-17 градусы хъарм, Дзёу-
джыхъёуы — 8-15 градусы хъарм. 

Цёйут, ёфсымёртау, радтём нё къухтё
Абон кёрёдзимё, Иры лёппутё!..

СПОРТИВОН ФИДИУЁГ 

Хъёбысхёст

НЫСАНТЁ 

Ёнётёхёг авиасистемёты фёз

ЮБИЛЕЙ 

Йё фёстё ирд фёд ныууагъта... 

КЁСУТ НОМЫРЫ:

... ёвзаг фёринкёй кёрдагдёр, 
ёхсёры къёрццёй рёвдздёр, 
топпы фатёй растдёр. 

БРЫТЪИАТЫ Елбыздыхъо

ДДДДззззыыыыррррддддыыыы   ффффаааарррр нннн

Статистикёмё гёсгё, китайёгтё фылдёр уарзынц
Мёскуы ёмё Бетъырбух, сё 57 проценты уым сёмбё-
лынц. Хёстёгдёр регионтё сём сты Амураг облёст,
Забайкальейы край, уыдон дёр сын уарзон сты. Уыдо-
нёй уёлдай, цёуынц Мурманскы, Иркутскы, Твераг
облёсттём. Цёгат Ирыстоны Китайё сёмбёлдысты
20 туристёй фылдёр.
Уёрёсеимё базонгё уёвын кёй фёнды, уыдонимё

сты Иугонд Араббаг Эмиратты цёрджытё дёр, сё
туристты бёрц азиаг бёстёты паддзахёдтёй къаддёр
рауад . Фёлё уёддёр, абаргёйё, фарон Араббаг
Эмираттёй туристтё ссыд  2,8 хатты фылдёр.

"МегаФон"-ы пресс-службё

Цымё Цёгат
Ирыстоны пен-
сиисджытё аф-
тё ёгад цё-
мён сты? Нё
йё хъавыдтён
фыссын, фёлё
айразмё газет-
ты, журналты
к у с д ж ы т ы
ё р ё м б ы р д
кодтой, бёс-
тёйы Президенты ёв-
зёрстыты фарстатимё
баст ёмбырдмё. Ёрём-
бырд стём, уёдё цы,
Мыхуыр ёмё дзыллон
коммуникациты комитеты
залмё.
Уалынмё уырдём фё-

зынд, иу-40 азы кёуыл
цыд, ахём нёлгоймаг. Цы-
дёр иумёйаг ныхёсты
фёстё дын афтё: куыд
кёсын, афтёмёй сымах
кусгё нал кёнут, мёнён
та афтё загътой, нырма ку-
сут, зёгъгё. Йё зёрдё
нём цёмён фехсайдта,
уый нё зонын…Цыма мын
исчи мё фарсы туас
атъыста, афтё йём фё-
зылдтён ёмё йын цыбы-
рёй загътон: мах кусём,
уымён ёмё исём дисса-
джы ницёйаг пенси. Уёдё
нын цы гёнгё у?
Нёлгоймаг ма хатыртё

куырдта, сымах бафхёрын,
дам, мё нё фёндыд. "Мах
нё бафхёрдтай, фёлё

нын нё цёсгёмттё нытъ-
тъыстай нё ницёйаг пен-
ситы", — ногёй та йын
дзуапп радтон. Иннётё
хъусёй лёууыдысты, кё-
нё дзурын нё зонынц, кё-
нё сё цыдёр ёрцахста...
Ёрыгёттён сё ном сё
уёлё ис, сё алкёй дёр
бафёндид ёваст сёйраг
редактор суёвын, фёлё
цымё фыссынмё куыд
арёхсынц, иронау сын
куыд ёнтысы, ёмхуызо-
нёй уёртё уырыссаг ёв-
загыл куы ныххёцыдысты.
О, мах исём нё пен-

сийы капеччытё, кусём,
иронау фыссём, уырысса-
гау дёр тынг хорз ёмба-
рём. Цыдёриддёр Ирыс-
тоны профессортё, ахуыр-
гёндтё ис, уыдон нём
алыхуызон темётыл ёр-
мёджытё ёрбарвитынц,
мах сё уырыссаг ёвзагёй
ирон ёвзагмё тёлмац кё-
нём. Кёцы профессор,
ахуыргонд ныффысдзён

ирон ёвзагыл йё ёрмёг?
Иунёг дёр нё! Уымён
ёмё сын сё мадёлон ёв-
заг ёцёгёлон у. Интерне-
ты тыгъдады алы какулатё
чи фыссы, нё уацхёсджы-
тё бынтон ацёргё, зё-
ронд кёмё кёсынц, уыдо-
нёй иунёг дёр иронау
кёсын-фыссын нё зоны,
ёфсарм цы у, уый дёр не
‘мбары.
Профессорты ёрмё-

джытыл уыд ныхас ёмё
мёнё сымах ёрвёсгё
дёр кёуыл нё кёнут, уы-
цы уацхёсджытё бавнал-
дзысты уыцы уёззау ёр-
мёджытё тёлмац кёнын-
мё. Пухоны аккаг сёрбёт-
тён, дам, Калачы дёр
нёй. "Рёстдзинад"-ы ак-
каг сёйраг редактор, чи
зоны, Калачы ис, фёлё
махмё нё хауы. "Рёстдзи-
над"-ы редактор хъуамё
хёрзёрыгон уа, йё сёт
йё былтыл тёдза? Кём
федтат хёрззёронд редак-
тор та?
Ахём змёнтён фысты-

тё интернеты чи равёрд-
та, уыдон цымё сё марг
дёлё "Посты бастдзи-
над"-ы ‘рдём цёуылнё
ракалынц, пенсиисёг га-
зеткёсджытём уыдон нё
хёццё кёнынц "Рёстдзи-
над". Уыдон баивтой сё
комкоммё хёстё ёмё га-
зеттё уарыны бёсты пы-
рындзы дзёкъултё уёй
кёнынц. Пенсиисджытё
сё кёстёрты кёй дарынц,
зианмё, цинмё кёй цё-
уынц, ирон газеты цур кёй
балёууынц, уый уын хъыг
цёмён у? Уёлбёхёй цё-
мён кёсут иунёг ирон га-
зетмё? Ёндёр нём кём
ис ирон газет? Чи уын рад-
та бар ирон газетыл цъыф
калынён?
Ахём змёнтён фысты-

тёй "Рёстдзинад" нё
тёрсы, мах тыхсём нё га-
зеты хъысмётыл, ёрыгёт-
тё фыссынхъом кёй не
сты, газет зёрдёйё кёй
нё уарзынц, азгай кус-
гёйё иу хуызёнён ёрмёг
кёй нё ныффыстой, уы-
дёттё сты нё хъыг ёмё
нё мёт. Газетмё та ног
редактор ёрбацёудзён,
куыстхъом редактор нын
фёуёд!

БУТАТЫ Эльзё

Бастдзинёдтё 

Туристты 
нымёц рёзы

Цёгат Ирыстонмё 2024 азы фылдёр цёуын рай-
дыдтой туристтё скёсёйнаг бёстётёй. Январы
фылдёр туристтё ссыд Китайё, зёгъём, фарони-
мё абаргёйё. Уёрёсемё ссёуынц Иугонд Араб-
баг Эмираттёй, Вьетнамёй, Японёй. Уыдёттё ра-
иртёста "МегаФон". 

"Чызджы агурын райдыдтам уайтагъддёр. Ёппёт
тыхтё ёмё фадёттё уымён сарёзтам. Ёрмёджытёй
пайда кёнён ис, сты куысты. Ома, цёстдарён каме-
рётё дёр бёрёггонд цёуынц, фёлё нырма зёр-
дёйы фёндиаг хатдзёгтё нёма ис. Ёхсёвыгон
агурын зындёр вёййы", — загъта Гаянё Гариева.
Куыд зонут, афтёмёй 11 февралы, Дагестаны пъё-

лицёмё ёрхатыдта Цёгат Ирыстоны цёрёг сылгой-
маг. Йё 22-аздзыд чызг, Цомартаты Аннё Никъалайы
чызг, Ростоваг юридикон уёлдёр ахуыргёнёндоны
студенткё, Каспийскы архайдта тайскаг боксёй
ерысты. Уым фёхёрд ёмё спортсменкё уёззау
хъуыдыты ёмё тыхст уавёры рацыд спорткомплексёй.
Кёцырдём ацыд, уый бёрёг нёу.
Дагестаны мидхъуыддёгты кусджытё куыд ёмбарын

кёнынц, афтёмёй йё фёстаг хатт федтой 10 февра-
лы, 18 сахаты ёмё 37 минутыл, денджызы былгёрон.
Йё уёлё уыд сау спортивон костюм капюшонимё
ёмё урс кроссовкётё. Кёд ёмё исчи Цомартаты
Аннёйы тыххёй исты зоны, уёд адёмёй курём,
цёмёй фёдзурой 99-47-12, 8-903-429-12-60
телефонтём.

("15-ём регион")

Уавёр

Цомартаты чызджы
агурынц

Барадхъахъхъёнджытё агурынц Дагестаны цы
цёгатирыстойнаг спортсменкё фесёфт, уый, фё-
лё мидхъуыддёгты кусджытё цёмёй раппёлой,
уый сём нёма ис. Уый тыххёй хъусын кёны
Дагестаны Мидхъуыддёгты министрады пресс-
службёйы разамонёг Гаянё ГАРИЕВА.

Ёдёп пё -
тёй ацы рес-
п у б л и к о н
службёмё ис
ёртё ахём
к ом п л е к с ы .
Мобилон ка-
рантинон пост-
тё бахъуаджы
сахат цыбыр
р ё с т ё г м ё
бахёццё уы-
дзысты, кём
б а х ъ ё у о й ,
уырдём. Уый

та ратдзён фадат инфекци йё артдзёстёй ёддёмё
нё рахёссынён ёмё рапарахат кёнынён. Фургоны
ис ёппёт хъёугё уавёртё дёр фосы дохтыртён сут-
кёйы мидёг ёнёсцухёй рад хёссынён.

Нё уацхёссёг

Рахизфарсы район

Лизинг —— 
се ''ххуысгёнёг

Ветеринарон цёстдарды ног мобилон комплекс
райста Рахизфарсы район. Республикёйы ветери-
нарон управлени куыд фехъусын кодта, афтёмёй
ёлхёд ёрцыд лизинджы ёххуысёй.

Дзуаппы хуызы

Ёппындёр нё газет йё къухты дёр кёмён нё
уыд, ахём адёймёгтё ёваст февнёлдтой "Рёст-
дзинад"-ы фыдгой кёнынмё. Цы нё йё схуыдтой,
ахём нал баззад, зёрёдты бынат, ёндёр, дам, ни-
цы! Суанг, дам, йё нафталины тёф цёуы.

Куыстхъом редактор 
нын фёуёд!

Йё бадзырд у дыууё азён. Уый фе-
хъусын кодтой Хицауады ёмбырды. Хи-
цауады Сёрдар Дзанайты Барис куыд
загъта, афтёмёй “Фидарайы-фырт ра-
гёй кусы не ‘хсён, фыццаг бонёй
фёстёмё йёхи равдыста ёрмёстдёр
хуыздёрёрдыгёй. Нё зёрдё йын
зёгъы ёнтыстытё, — фёбёрёг кодта
Хицауады Сёрдар.
Куыд зонут, афтёмёй 2015 азёй

Фидараты Юри кусы Мыхуыр ёмё
дзыллон коммуникациты комитеты
сёрдарёй. У "Беларусы сгуыхт журна-
лист" ёмё "РЦИ-Аланийы сгуыхт жур-
налист".

Нё уацхёссёг

Хицауадёй

Мыхуыр ёмё дзыллон коммуни-
кациты комитеты раздёры сёрдар
ФИДАРАТЫ Юри нысангонд ёр-
цыд газет "Рёстдзинад"-ы сёйраг
редакторёй.

Боны фёткы фарста-
тёй иуыл дзургёйё, Хи-
цауады Сёрдары фыццаг
хёдивёг Ёгъуызарты
Мурат ныхас кодта зёх-
хы хёйттё иу хуызёй ин-
нёмё ивыныл, сёрма-
гондёй та — арёзтадон
ёмё туристон объекттё
кём уыдзён, уыдоны
ёфтиёгтёй республи-
кёйы бюджетмё бацёу-
дзён 4,5 милуан сомы,
100 адёймагён дзы уы-
дзён куысты бынёттё.
Арёзтад ёмё архи-

тектурёйы министр

Атараты Георги ёр-
лёууыд къабазы лыггё-
нинаг хъуыддёгтыл. 
Паддзахадон федера-

лон программёйы бын-
дурыл арёзт ёрцыд ре-
гионалон программё
"Сёкёрнизимё тох", —
фехъусын кодта  РЦИ-
Аланийы ёнёниздзинад
хъахъхъёнынады ми-
нистр Тебиаты Сослан.

— Ныридёгён про-
граммё фидаргонд ёр-
цыд. Уёззау низёй рын-
чынтён афойнадыл ёх-
хуыс, рагагъоммё низ
раиртасын ёмё ёндёр
хъуыддёгтён радих код-
той 250 милуан сомы.
Сёйрагдёр та — цёмёй
низы уацары бахауёг
адёмён хъёугё хостё
афойнадыл уа, уымё

цёстдард, — бафтыдта
ныхасмё Дзанайты Ба-
рис.
Сидзёр ёмё ёнё

ныййарджыты  ёвджи-
дёй баззайёг сывёл-
лёттён цёрёнуёттё
радтыны бартё бахъахъ-
хъёныны хъуыддагмё
паддзахад йё цёст куыд
дары, уыцы фарстайыл
ныхас кодта фёллой
ёмё социалон рёзты
министр Айдарты Али-
нё. Ноджы ма фехъусын
кодта, ноггуырдты ма-
дёлтёй алчидёр кёй
райсдзён зёрдылдарён
лёвар, уыимё, ёндёр
регионы цёрёг куы уа,
уёддёр. Куыд базыдтам,
афтёмёй, фёстаг
дыууё азы 13 мин бинон-
тё райстой ахём ёхсыз-
гон лёвёрттё.

Социалон ёххуыс уы-
дзён карджын адём
ёмё йе ‘нёниздзинад
цауд кёмён у, уыдонмё
кёсджытён дёр.
Профилон ведомствё-

ты минёвёрттё рёгъмё
рахастой республикон
бюджеты, ахуырады, хъа-
захъхъёгты, ёрдзон фё-
рёзты ёмё ёндёр ва-
зыгджын фарстатё дёр.
Нё республикёйы

паддзахадон исбонадёй
районты бёрны цы
объекттё бакодтой, уы-
дон фёнысан кодта РЦИ-
Аланийы паддзахадон
истбонады ёмё зёххы
ахастдзинёдты министр
Тедеты Руслан.
Дзёуджыхъёуы иу-

вёрсты нырыккон авто-
мобилон фёндаджы
сарёзтимё нё горёты
уынгтё суёгъд уыдзысты
транзитон транспортёй.

Йё ахсджиагдзинадыл,
фёндагон инфраструкту-
рёйы райрёзтыл, ёхсё-
надон транспортёй чи
пайда кёны, уыцы ахуыр-
дзаутён фёндаггаджы
бёрцмё ивддзинёдтё
бахёссыныл ныхас кодта
РЦИ-Аланийы транспорт
ёмё фёндагон ин-
фраструктурёйы комите-
ты сёрдары хёдивёг
Дзампаты Игор. Фем-
бёлды архайджытё ёр-
дзырдтой ёндёр вазыг-
джын фарстатыл дёр.
Ёмбырдёй хатдзёгтё

кёнгёйё, Дзанайты
Барис бафиппайдта, алы
хъуыддаг дёр афойна-
дыл ёмё ёмбёлгё
хёрзхъёддзинадимё
ёххёст кёнын кёй хъё-
уы, уый.

ГУГКАТЫ Жаннё

Ёмбырд

РЦИ-Аланийы Хицауады Сёрдар ДЗАНАЙТЫ
Барис министрадтё ёмё ведомствёты разамон-
джытён цы ёмбырд сарёзта, уым ныхас цыд бирё
ахсджиаг фарстатыл. 
Ёмбырд райдыдта кадрты фарстайё — Цёгат

Ирыстоны республикон адёмон газет "Рёстдзи-
над"-ы сёйраг редакторёй нысангонд ёрцыд
ФИДАРАТЫ Юри Астемыры фырт.

Алцыдёр — 
хёрзхъёд ёмё 
афойнадыл

“Рёстдзинад”-ы
ног разамонёг

Зындгонд куыд у, афтё-
мёй республикёйы рё-
сугъддёр кёмттёй иуы
ахём фёлладуадзён-хи-
ирхёфсён комплекс сара-
зыны проект инвестицион
компани "Нарты горёт"
рёгъмё рахаста ивгъуыд
азы кёрон. РЦИ-Аланийы
Сёргълёууёг Сергей Ме-
няйло ёмё профилон ве-
домствёты минёвёрттё
хорз аргъ скодтой проек-
тён.
Ног туристон комплекс

ёрбынёттон уыдзён Хъо-
бангомы. Комплексы скон-
ды уыдзён цыппар фы-
сымуаты (ёдёппёт сё
уыдзён 270 бынаты),
ресторантё, кафетё,
къахдзоныгътыл бырён
фёз, амфитеатр, дукани-
тё ёмё афтё дарддёр.
Уыимё, инвестор йёхимё
исы Джызёлдоны былгё-
рёттём базилыны хёс
дёр. "Нарты горёт"-ы
бёстыхёйттё арёзт цёу-
дзысты цалдёр къёпхё-

нёй. Ёппёт куыстытё
дёр хъуамё ахицён уой
2032 азы.

"Ног комплексы арёз-

тадён инвестициты бёрц
2 миллиард сомёй фё-
фылдёр уыдзён", — жур-
налисттён фехъусын код-
та инвестицион компанийы
минёвар Куыцыкты Ём-
зор. Йё ныхасмё гёсгё,
"Нарты горёт"-ы нысан-
гонд объектты арёзтады
фыццаг къёпхён хъуамё
ахицён уа 2027 азы — уёд
комплекс суазёг кёндзён
фыццаг туристты.

КАЛМАНТЫ Аслан

Туристон комплекс
"Нарты горёт"

Хёстёгдёр азты Хъобангомы арёзт ёрцёудзён
ног туристон комплекс "Нарты горёт". Амынд
объекты арёзтадмё инвестицитё уыдзысты 2 мил-
лиард сомёй фылдёр.

Нысантё

Уый тыххёй фехъусын
кодта РЦИ-Аланийы Хи-
цауады Сёрдары хёдивёг
Ёгъуызарты Мурат. Ём-
бырд конд ёрцыд вице-
премьертимё,  амыдта йё
Хицауады Сёрдар Дза-
найты Барис. Куыд ра-
дзырдтой, афтёмёй Цё-
гат Ирыстон у, ёнётёхёг
авиасистемётё ахуыр кё-
нынмё кём бавналдзыс-
ты, уыцы регионтёй иу.
Сё бон дзы архайын

уыдзён 950 скъоладзау
ёмё студентён, федера-
лон гранты бёрц у 298 ми-
луан сомы. Республикё
бавнёлдта "Фыдыбёстаг
ёнётёхёг авиацион сис-
темётё фылдёр агуры-
ны" программёмё, уый
хауы "Ёнётёхёг авиа-

цион системётё"-йы на-
цион проектмё.
Дзанайты Барис ёргом

аздёхта зёххы хёйттё
инвентаризаци кёныны
фарстамё. Куыд баца-
мыдта, афтёмёй ёппёт
зёххёй дёр хъуамё пай-
да кёной нысанмё гёс-
гё. "Кёд зёххы хай радих
кодтам бёлвырд проек-
тён, уёд дзы хъуамё уый
аразой. Бюджетмё хъа-
лонты ёфтиёгтё куыд
ёфтынц, уымё дёр цёст
дарут. Уыцы хёс нын нё
размё сёвёрдта РЦИ-
Аланийы Сёргълёууёг
Сергей Меняйло", — загъ-
та Хицауады Сёрдар.
Сё зёрды хъуыддаг

райдайын кёмён ис, уыцы
инвестортён бацёттё
кодтой зёххы 38 хайы, сты

республикёйы ёппёт ра-
йонты. Дзанайы-фырт ма
разамонджыты бафарста

цёугёдётты былгёрёт-
тё сфидар кёныны, дон-
вёдтё расыгъдёг кёны-
ны хъуыддёгтёй. Ацы
фарстайыл ныхас цыдис
Доны фёрёзты федера-
лон агентады разамонёг
Наталия Сологубимё.
Тагъд агентады кусджытё
ссёудзысты Цёгат Ирыс-
тонмё, балцы рёстёджы
методикон ёххуыс бакён-
дзысты.
Ёмбырды архайджытё

рёгъмё рахастой 2024 аз-
мё нысангонд объектты
цалцёг, рацарёзт ёмё
арёзтадон куыстытё. Уы-
мёй дарддёр, республи-
кё йё арм дары Черниго-
ваг районы куыстуёттыл,
уыдоныл дёр ныхас рауад.

БУТАТЫ Эльзё

Ёнётёхёг 
авиасистемёты фёз

Ёрыдоны горёты Цёгат-Кавказаг аграрон-
технологон колледжы бындурыл фёзындзён
ёнётёхёг авиасистемёты фёз.

Куыстад

Ацы хабар фехъусын
кодта нё республикёйы
Сёргълёууёг Сергей
Меняйло. Цёгатирыстой-
наг разамонёджы ныхас-
мё гёсгё, дзёуджы-
хъёуккаг компани "Снеж-
ная Королева" йё уагъд
хойраг ёрвиты бёстёйы
19 регионмё (адонёй ёп- пётёй дёрддзёфдёр

бынат у Тюмены облёсты

горёт Сургут). Куыстуат
уадзы хойраджы сёдё
хуызёй фылдёр.

"Цёг а т и ры с т о й н а г
центр "Мё бизнес"-ы ёх-
хуысёй компани "Снежная
Королева" архайдта кон-
курсы. Центры узёлды
руаджы компанийы фёл-
хасгёнджыты нымёц фё-
фылдёр, куыстуатмё хо-
магёрвитджыты номхыгъд
та — фёуёрёх", — фыссы
Сергей Меняйло йё теле-
грам-каналы.

("ОсНова")

Сыгъзёрин майдантё —
нё сёлдёгён

Цёгат Ирыстоны фёлхасадёй ист ёрцыдысты
24 къоппы минералон донимё, нёлгоймагён йё
хъуыртё куы басыгъдысты, уёд. Суары бёсты
ёхгёд авджы разынд дзмари. 

"Абон фехъусын кодтой, Дзёуджыхъёуы цёрёг
нёлгоймаг йё хъуыртё кёй басыгъта, минералон дон
"Джермук"-ы авгёй куы схуыпп кодта, уёд. Зонын уа-
вёр. Хъуыддаг  бёлвырд кёнынц Мидхъуыддёгты ми-
нистрад, Прокуратурё ёмё "Роспотребнадзор", —
загъта регионы разамонёг.
Йё ныхёстём гёсгё, хъёуы ёвёстиатёй

мадзёлттё аразын. Суар чи уадзы, уыцы  амалхъом
адёмён загъд ис, цёмёй йё ма уёй кёной, рес-
публикёйы цёрджытён та хъусын кёнём, цалынмё
хъуыддаг сбёлвырд уа, уёдмё ацы минералон дон ма
'лхёной. 
Хъыгдардбаййафёг нёлгоймаг рынчындоны йё

цардёй ахицён.

БУТАТЫ Азёмёт

Ёвирхъау цау

Суары бёсты — 
дзмари

Горёты администра-
цийы куыд радзырдтой,
афтёмёй уыдон арёзт
ёрцыдысты адёмы ёдас-
дзинадён. Бетонёй конд
къёпхёнты дон бахордта,
ёмё сё хъёуы бындуро-
нёй сцалцёг кёнын.
Дзуапдёттёг управле-

нийы фёбёлвырд кодтой,
сёрмагонд службётё
ёрвылбон иудадзыг кёй
кёсынц Терчы былгёрёт-
ты парапетты, фёлгёсён
фёзтё ёмё иннё сконд-
ты уавёрмё.

АГЪНАТЫ Розё

Хёрзвадат

Цёрджыты ёдасдзинадён

Республикёйы Парламенты 33-аздзыд депутат
Андрей Попов ёрлёууыд нё республикёйы на-
цион-культурон ёхсёнад "Русь"-ы сёргъы. 
Афтёмёй ацы адёймаг ссис ацы ёхсёнадон

организацийы историйы ёппётёй ёрыгондёр
сёрдар.
Ёхсёнад "Русь"-ы раздёры сёрдар Виталий

Назаренко йё бартё радта. 

Ёхсёнад

Ног сёрдар

Цёгат Ирыстоны  Цё-
гат Кавказы суворовон
училищё йёхи цёттё
кёны Гом дуёртты бон-
мё. 
Мадзал арёзт ёрцёу-

дзён ёртыккёгём мар-
тъийы. Фидёны суворо-
вонты ныййарджытён
фадат уыдзён ацы уаг-
доны ахуыргёнджытимё
базонгё уёвынён, цы
уавёрты ахуыр кёндзыс-

ты, уыдонмё ёркёсы-
нён, цы фарстатё сём
сёвзёра, уыдон радты-
нён. 

2020 азы сентябрёй
нырмё училищё ёрбы-
нат кодта, нырыккон до-
мёнтён дзуапп чи дёт-
ты, ахём ног агъуысты.
Ам ис ахуырадон-адми-
нистративон корпус, хё-
рёндон, спорткомплекс,
ёхсёвиуаты бынёттё,
медицинон пункт.

ХЪОЙБАЙТЫ 
Майрём

Ахуырад

Фидёны суворовонтён
Ёхца субсидиты хуызы

хардзгонд цёудзысты аг-
ропромышленнон комплек-
сы куыстуёттён ёфстёут-
ты хуызы  хъёууонхёдза-
радон продукци рауадзын
ёмё бакусынён. Сё руа-
джы хъёууон хёдзарады
фёллойгёнджытё ёфс-
тёутты  хуызы сёхицён
пайдайаг уавёрты алы
афонты быдырон куысты-
тён райсдзысты 804 мил-
лиард сомы.
Ацы уынаффё фёахъаз

уыдзён егъау инвестицион
проекттё сёххёст кёны-

нён, хъёууонхёдзарадон
продукци фылдёр уадзы-
нён. Хицауады Сёрдар
Михаил Мишустины ны-
хёстём гёсгё, уыцы фё-
рёзтё афойнадыл фё-
хёццё кёнын хъёуы агра-
ритём ёмё уынаффё
куыд ёххёстгонд цёуы,
уымё иудадзыг хъус дарын,
цёмёй Уёрёсейы фёл-
хасгёнджытён дарддёр
дёр сё бон уа хёрзхъёд
ёмё алыхуызон хойраджы
продукттё ёлхёнын.

ДУЛАТЫ Иринё

Дарддёр цёуынц Бес-
лён ёмё Дигорайы ёнё-
закъон бырондёттё баны-
выл кёныны куыстытё.

Зындгонд куыд у, аф-
тёмёй уыцы бынётты
бырон калын райдыдтой
суанг ивгъуыд ёнусы.
Ныртёккё уыцы хёррё-
гъы бёрц хёццё кёны
936 мин кубометрмё, йё
фёзуат та у 607 мин
квадратон метры.

Куыстытё райдыдтой
чъизи зёхх ёд бырон иу
ранмё ёмбырд ёмё ён-
гомдёр кёнынёй. Дард-
дёр та уыцы тёлм хъуа-
мё, куыд ёмбёлы, афтё
ёмбёрзтгонд ёрцёуа.
Уымёй уёлдай ма дзы
сёвёрдзысты, зёххы бы-
нёй цы дёттё хъарынц,
уыдоны уавёр бёрёг
кёныны тыххёй прибор-
тё.

— Уыцы ёппёт куысты-
тё хъуамё ахицён кёной
ацы азы апрелы кёрон-
мё, — радзырдта ми-
нистрады проектон ха-
йады хицау Хёллаты
Дзамболат.

Цёгат Ирыстоны
ёрдзы министрады

пресс-службё

Ёрдз

Ёфснайынц
ёнёзакъон 
бырондёттё

Уынаффё

Паддзахадон ёххуыс — хъёууон
хёдзарады кусджытён

Уёрёсейы Хицауад хъёууон хёдзарады архай-
джытён ратдзён 20 миллиард сомы уёлбар ёфстёут-
ты хуызы. Раздёр Президент Владимир ПУТИН
куыд бахахх кодта, афтёмёй агропромышленнон
комплексён паддзахадон ёххуысады мадзёлттё фё-
хъомысджындёр кёнын хъёуы.

Цёстдарён мадзёлтты
рёстёг бёстёйы Социа-
лон фонды цёгатирыстой-
наг хайады чи раргом,
адёмы барты уыцы хёлд-
тыты ёхсён сты мёнё
ахёмтё: кармё гёсгё
фёдзёхстадон пенси,
стёй зёронд ныййарёг-
мё зилыны фёдыл ком-
пенсацион фиддонтё нё
фыстой; пенсион ём-
бырдгёнён ёхцаты иу-
рёстёгон фиддоны тых-
хёй куырдиатыл ёрныхас
кёныны ёмгъуыды хёлд
ёмё ёндёртё.
Прокуратурё амынд

хайады разамонёгён ба-
хёс кодта ёргомгонд аип-
пытё аиуварс кёнын.
Цёстдарёг ведомствё-

йы фиппаинёгты фёрцы
адёмы социалон бартё
ногёй арёзт ёрцыдысты,
стёй сын ёмбёлгё фид-
донтё бафыстой.

ХЪАРАТЫ Каринё

Цёстдард

ААииппппыыттёё 
ааииууввааррсс ккооддттоойй

Пенсион закъонёвёрынады домёнтё ёххёстгонд
куыд цёуынц, Дзёуджыхъёуы Цёгат-Ныгуылёйнаг ра-
йоны прокуратурё уый сбёлвырд кодта.

Уыдис ахём цау

Цыртыл фыст дзырдтё
не 'ргом кёнынц, Мальцин
Сергей цы лёгдзинад
равдыста, уый, фёлё йын
ёрмёстёр йё ном сёну-
сон кодтой: "Мальцин
Сергей В. 1965 —1985".
Хуымётёг уырыссаг

лёппу Мальцин Сергей
Викторы фырт райгуырд
Нижегородаг облёсты го-
рёт Боры электрик ёмё
заводы афтеччы кусёджы
хёдзары. 
Сергей, йё ахуыргён-

джытё ёмё йё чи зыдта,
уыдоны ныхёстём гёсгё,
уыдис тынг зёрдёргъёвд
сывёллон, йе 'мцахъхъён-
тёй хицён кодта, йё ны-
сантём хъёддыхёй кёй
цыдис, йё дзырдён лёг
кёй уыдис, уымёй.
Ёхсёзём скъола фё-

уыны фёстё Сергей райс-
та слесыры дёсныйад
ёмё куысты ныллёууыд
завод "Теплоход"-ы. Бирё
дзы нё бафёстиат — 1984
апрелы йём Советон ёф-
сады рёнхъытём фё-
дзырдтой. Аз куы баслуж-
бё кодта, уёд ёй "учеб-
кёйы" фёстё арвыстой
Афганистанмё.
Афганистаны Сергей

бадти КамАЗ машинёйыл,
хёстонтё ёмё ёфсёд-
дон уёзёгтё ласта тёс-
саг хёххон фёндёгтыл.
Иу ёмё дыууё хатты нё
бахауд знаджы тыхджын
ёхстыты бынмё, йё раз-
мё-иу куы бабадтысты душ-
мантё ёмё-иу ёнёнхъё-
лёджы куы рахызтысты,
ахём цъысымы уавёртё,
фёлё лёппу тёппуддзи-
над никёд равдыста, йё
размё 'вёрд хёс-иу

ёнёмёнг ёххёстгонд
ёрцыд. 1985 азы 2 ноябры
Сергей ласта ёфсёддон
уёргътё Саланг — Хайра-
тоны ёфцёджы маршру-
тыл.
Салангы ёфцёг хицён,

сёрмагонд бынат у. Ис
дзы, советон специалист-
тё, бёлвырддёр зёгъ-
гёйё та — мёскуыйаг
метро аразджытё кёй са-
рёзтой, уыцы хёдтулгёты
тъунел. Тъунелёй пайда
кёнын раджы райдыдтой,
хёсты агъоммё, 1964 азы.

Бирё рёстёг уый нымад
уыд дунейы ёппёты бёр-
зонддёр хёхты арёзт
тъунелыл. Йё дёргъ у
2676 метры, йё уёрх — 6
метры бёрц.
Ууылты уыд Сергейы

фёндаг  дёр уыцы бон.
Лёппуйы "дембелмё" би-

рё рёстёг нал баззад.
Йё фёстаг писмойы йё
бинонтём 1985 азы фыс-
та: "Стыр саламтё радтут
алкёмён дёр, куы сыз-
дёхон, уёд дзы алкёй
дёр бабёрёг кёндзы-
нён. Ёнхъёлмё мём кё-

сут иннё аз августы ас-
тёу". Фёлё хъысмётмё
ёндёр фёндтё уыдис…
Сергейы КамАЗ Салангы

ёфцёджы тъунелёй цё-
гатварсы 'рдыгёй рахызт.
Лёппу ауыдта, йё ныхмё
афгайнаг машинё, йё
тёккё дзаг — уёргътё,

голджыты сёрыл та —бы-
нёттон зёхкусджытё
ёмё сывёллёттё, афтё-
мёй кёй ёрбацёйтахт.
Ёдёппётёй дзы бадт
ссёдз адёймагёй фыл-
дёр. Цалдёр секунды ма,
ёмё ныхёй-ныхмё кё-
рёдзи сцавтаиккой дыууё
хёдтулгёйы.
Сергейён уыцы рёстёг

сфаг ис уавёрён аргъ
скёнынмё ёмё йёхицён
аскъуыддзаг кёнынмё —
ёваст зиллакк фездыхта,
ёмё йё КамАЗ йёхи хохы
фарсыл сцавта, афгайнаг
машинёйён фёндаг
суёгъд кёнгёйё. Салда-
ты фервёзын кёнын нал
бантыст, фёлё афгайнаг
зёхкусджытё ёмё сы-
вёллёттё удёгасёй баз-
задысты.
Ацы цауы хёдфёстё

Афганистанмё команди-
ровкёйы ёрцыд Ереваны
цёрёг Рафик Хачатурян,
архайдта Салангы ёфцё-
джы тъунелы рацарёзты
куыстыты. Рафик сфёнд
кодта советон салдаты
ном сёнусон кёнын. Раз-
дёр уый уыд дур-
куыстгёнёг ёмё скульп-
тор, уымё гёсгё йё
куыстёй уёгъд рёстёг
архайдта цыртдзёвёныл:
"Ссардтон цыртён бёзгё
граниты къёртт ёмё йыл
кусын райдыдтон. Ёхсёвы
рады фёстё-иу мын бирё
уёгъд рёстёг уыдис…
Цырт сёвёрдтон, бёллёх
кём ёрцыд, уыцы бына-
тёй 300 метры фалдёр,
суадон кём калд, уым.
Мёнмё гёсгё, дон цыр-
тён ёнусон царды хос у",
— афтё дзырдта Рафик
Хачатурян къорд азы
размё РИА "Новости"-
йён.
Салангы ёфцёг йё

даргъ цёрёнбонты бирё
диссаджы цаутён уыд ёв-
дисён. 1997 азы, граждай-
наг хёсты рёстёг, тъунел
хёлд ёрцыд. Фёлё уыцы

уёззау змёст рёстёджы
дёр никёй къух батасыд
советон салдаты цырт-
дзёвён фехалынмё. Уый
абон дёр лёууы, Сергейы
КамАЗ хохы фахсыл кём
сёмбёлд, уым. Йё разы
алкёддёр вёййы бирё
адём. Дон йёхимё 'лва-
сы хёххон зын фёндёг-
тыл цёуёг хёдтулгё-
скъёрджыты. Бынёттон
цёрджытё хъахъхъёнынц
цыртдзёвён ёвзёргён-
джытёй ёмё йём зи-
лынц. 
Нё рох кёнынц Сергей

Мальцины йё Райгуырён
бёстёйы дёр. Рёстё-
гёй-рёстёгмё цыртдзё-
вён бабёрёг кёнынц хё-
стон интернационалисттё.
Цы ёхсёзём скъолайы
ахуыр кодта горёт Боры,
уый хёссы хъайтары ном.
Сергей йё лёгдзинады
тыххёй йё мёлёты
фёстё  хорзёхджын ёр-
цыд Сырх Стъалыйы орде-
нёй. Ацы ёрыгон лёп-
пуйы цыбыр цардвёндаг
дзурёг у, хъайтар уёвын-
мё ёнёмёнгёй хёцён-
гарзыл хёцын ёмё йё
дё ныхмёлёууёг адёмы
'рдём аразын нё хъёуы.
Абон нё бёстё ёппёт

хъарутёй дёр архайы
сёрмагонд ёфсёддон
операцийы знагыл фёуё-
лахиз уёвыныл. Фронтён
ёххуыс цёуы алы 'рдыгёй
— кёмён куыд йё бон у,
йё гёнёнтё куыд амо-
нынц, афтё. Хёстонтё та
хъёддых лёууынц ёмё
тыхджын ныхкъуырд дёт-
тынц националисттён. Иры
сахъ фёсивёд дзы фыццаг
рёнхъыты хёцынц, ис се
'хсён, Сергейау лёгдзинад
равдисгёйё, мёлёт чи
ссардта, ахёмтё. Фёлё
хъайтартё нё мёлынц,
цёрынц ёнустём адёмы
зёрдёты…

Ёрмёг бацёттё кодта
ГАПБАТЫ Алетё

Хъайтары ном — ёнусон
Советон ёфсёдтё Афганистанёй куы ракодтой,

уёд моджахедтё ныппырх кодтой, уыцы рёстёджы
дуджы ёвдисёнтё — цыртдзёвёнтё. Ёрмёст дзы
иумё нё бавнёлдтой. Ёфцёг Салангы цёрджытё
ныр ёртын фондз азы дёргъы кёсынц ёмё зилынц
советон салдаты сгуыхтдзинады тыххёй ёвёрд
цырты дурмё, хъахъхъёнынц ёй. 

Мёскуыйы арёзт егъау ёппётуёрёсеон равдыст
"Продэкспо"-йы архайёг цёгатирыстойнаг сёлдёгуа-
дзёг компанийы уагъд хойраджы ёртё хуызён саккаг
кодтой "Афёдзы хуыздёр продукт-2024" дунеон кон-
курсы ёртё сыгъзёрин майданы.

Дзёуджыхъёуы ног донбыластёрд кёй хонынц,
уым ёвёрд ёрцыдысты ёфсён гёрёнтё Теркмё
техникон ныххизёнты.

Мё фёлтёрддзинад
ёмё бирё азты фиппаи-
нёгтё ёмё фёлтёрён-
тём гёсгё, бёласы сысты
ныхмё тох кёнын нё хъё-
уы, уый, арвы дымгё куыд
уромай, уымёй уёлдай
нёу. Хъёуы ёппёт хъару-
тёй архайын мёлдзыджыты
ма бауадзын дыргъдёдтёг
бёлёстём. Мёлдзыджытё
стыр колонитё скёнынц,
царды хос та сын у, бёласы
сыстёй цы тёнгъёд ра-
тёдзы, уый.

Цы саразын
хъёуы

Фыццаджыдёр, дыргъ-
дон сыгъдёг дарын. Зиан-
хёсджытё ёмё паразитты

фылдёр хай зымёгиуат кё-
ны зёронд сыфтёрты, бё-
лёстыл  ёмё, сё быны зы-
мёгмё чи баззайы, уыцы
ёмбыд дыргъты, бёлёсты
зёронд мёратё ёмё
скъуыдты. Уым  сын тынг
хорз уавёртё ис фылдёр
кёнынмё. Цёхёрадоны
кёрон уын хъуамё уа
дзыхъхъ. Уырдём калын
хъёуы уёлдёр ранымад
ёмбыд дыргътё, сыфтёр-
тё, бёлёстёй кёй ёрёх-
сёстат, уыцы цъёрттё. Уый

уыдзён уё фыццаг къах-
дзёф уё дыргъбёлас сы-
стёй фервёзын кёнынмё. 
Алы дыргъбёласы зён-

гёй 80-120 сантиметры
бындёр ис мёлдзыджыты
мад (матка) — се "фсёдты"
нымёц сын ёнёкёрон чи
кёны, уый. Мёлдзыджытё
ёппындёр  нё уарзынц
бёласы сыгъдон — фёнык
— ёмё йём хёстёг нё
цёуынц. Цёмёй бынтон-
дёр  ёввахс ма цёуой бё-
лёстём, уый тыххёй сын
сё алфамблай нывгёнын
хъёуы иу сантиметры бёрц
фёлтёр ахём
фёнык, йё
с ё р ы л
та ма
й ы н

айзёрдын хъёуы махор-
кёйы рыг сау цывзимё.
Уый фёстё зёххёй иу 35-
40 сантиметры уёлдёр та
йыл стухын хъёуы 3-4 рё-
гъы бындзытё ахсён  уадз-
дзаг, цёмёй дзы 10-12 сан-
тиметры рон рауайа.
Ноджы ма иу хос сё ных-

мё. Бананы цъар ныу-
удайынц, борная кислота
кёй хонынц, уыцы туагады,
стёй йын йе скъуыддзёгтё
бёласы алыварс нывё-
рынц. Мёлдзыджытё йё
бынмё сё "мадмё" ныл-

лёсынц, уый дзы бахёры
ёмё ныммёлы.
Иу хъуыддаг бамбарын

хъёуы. Универсалон хос
ёмё рецепт нёй уыцы
зианхёсджытё ёмё низты
ныхмё. Климёт  куыд ивы,
афтё ивы паразиттё ёмё
алыхуызон зианхёсджытён
дёр сё иммунитет. Ёппын-
вёстаг, ивы адёймаджы
ахастдзинад дёр ёрдзмё.
Мёнмё гёсгё та хъуамё
ма ива адёймаджы уарзон-
дзинад ёрдз ёмё нё да-
рёг зёхмё. Зёрдыл дарын
хъёуы: бёлёстё ёдзём
адёймёгтё сты, махёй хи-
цён кёнынц, дзурын кёй
нё зонынц ёмё лёугёйё
кёй мёлынц, уымёй… 
Мё зёрдё дарын, уёл-

дёр кёй загътон ёмё мё-
хёдёг мё куысты кёмёй
пайда кёнын, уыцы фёлтё-
рёнтё уын кёй фёахъаз

уыдзысты, уё бёлёстё
сыстёй кёй фер-
вёздзысты ёмё
уын ёрвылаз уё

зёрдё кёй рухс кён-
дзысты бёрзонд тыллёгёй!
Кёд ацы фарстайыл искёй
мемё аныхас кёнын фён-
да, уёд, табуафси, ёр-
бадзурёд мём ахём теле-
фонёй: 89288569089. Хуы-
цауы фёдзёхст ут!

ХЁМЫЦАТЫ Тигран,
Уёрёсейы Федерацийы

хъёууон хёдзарады 
сгуыхт кусёг, бёрзонд

квалификацийы 
дыргъдар 

Ёрдз, ёвёдза,
а д ё й м а д ж ы
ф ё р н ы г а д ы л

тынг ахъуыды кодта. Цё-
мён афтё зёгъын? Ёр-
мёст мыдыбындзытё кёй
сты а зёххыл, уый цёй ар-
гъ у. Байхъус-ма сын сё
гуыв-гуывмё, дзёгъёлы
сё не схуыдта номдзыд
Гергиты Валери хёрзёх-
хёст музыкалон оркестр.
Мыдыбындз цёрёгойты

‘хсён ахсы табуйаг бынат,
цы у, уымёй дзёбёхгё-
нён хос. Бёлёстё, къу-
тёртё, кёрдёг, дидин-
джытё ёнхъёлмё
фёкёсынц, кёд сём фё-
зындзён мыдыбындз —
гёба. Уыдоны фёрцы фё-
зыны дыргъ бёлёстыл, ди-
динёг ракалы, халсартё
сё хуыз скалынц.
Зайёгойтё парахатдёр
кёнынц.
Мыдыбындз сыл зилы

ёмё йё къонамё ахёссы
мыд. Ныр акёс, айхъус
ёмё мыдыбындзытё алы
рётты сёфынц. Мыдыбын-
дзыты куыст кёнёг адём-
мё ёрхауд бындзыты
бахъахъхъёныны хъуыддаг,
сё низтё сын ёвзарын
ёмё сё дзёбёх кёнын.
Хъёугё технологиты, фи-
дар стратегиты руаджы
мыд райсыны хъуыддагыл
архайынц.  Сё хъус дарынц
мыд ёмбырд кёныны эко-
логион мадзёлттём. Мы-
дыбындзыты дзёбёх кё-
ныны фёрёзтё дёр вёй-
йынц хёрзаудёг.
Кёмдёр пайда кёнын

хъёуы адёмон хостёй.
Уалдзёджы ёмё фёззё-
джы куы бахъёуа, бындзы-
тён лабораторон анализтё
скёнын ёнёмёнг вёййы.
Бындзытё ёххормаг
хъуамё ма уой, мыд йё-
хёдёг дёр хос у, бындзы-
ты хъомыс фётыхджындёр
вёййы ёмё инфекци фе-
сёфы.
Мыдыбындзыты нёй

ёвёрён фосдарынады,
маргъдарыны фермётём,
фёндёгтём, заводтём,
химион, зианхёссёг
куыстуёттём, бёрзонд
вольтажимё телтём, поли-
гонтём, радиолокацион
скондтём, цъымаратём

‘ввахс. Кёмдёриддёр
маргёй пайда кёнынц, уы-
цы цёхёрадётты, дыргъ-
дётты раз мыдыбындзыты
бынат нёу, уёдё стыр
сахартёй дёр хъуамё
дард уой.
Мыдыбындзытё ёппёт

зайёгойты дёр рыгдзыд

кёнынц. Уыдон сты тёхёг
фармацевттё. Тёнгъёд
мыд у ёрдзы сыгъзёрин.
Сё продукци схонён ис
адёмон хос. Мыдыбындзы-
ты дарён бынат у хёдзары
санатори, уыдон куы нё
уал уой, уёд зайёгойты,
бёлёсты  бахъёудзён ты-
хёй рыгдзыд кёнын. Мыд
сёкёр схонён нёй, кёд-
дёр-иу марды буары ём-
бийынёй бахизынён уагъ-
той мыд. Уымён сёкёр
нё бёззы. Заманты, ёх-
хормаг рёстёг, Владимир
Ленины уынаффёйё радих
кодтой сёкёр мыдыбын-
дзытён, Цытджын Екатери-
нё та аивта бындзытыл
хъалон. Адёймаг мы-
дыбындзытимё куы фё-
кусы, уёд зёрдёйё фёу-
лёфы, фёфёнды йё ис-
кёй дёр мыдыбындзыты
куыстыл бафтауын.
Ис, не ‘хсёнмё ёнён-

хъёлёджы чи ёрбафтыд,
мыдыбындзыты куыстыл чи
фёцалх, ахём пенсиис-
джытё дёр. Ацы ран мё
фёнды иу дёнцёг ёрхёс-
сын. Кёддёр нё рагфы-
дёлтё алыгъдысты Сири-
мё, Туркмё.  Семё
уыдысты Ёлбегаты мыгга-

джы минёвёрттё дёр.
Рацыд уёдёй ёнустё,
ёмё Сирийы райдыдта
хёст, змёст. Ёфсымёртё
Ёлбегаты  Сухел ёмё Са-
ад,  Хъёбёлоты Джамал
дёр фёстёмё ссыдысты
Ирыстонмё. Ёфсымёртё
куыд дзурынц, афтёмёй

сё фыды фыды фыд хуын-
дис Гёбис. Уый ёппын-
ёдзух дзырдта йё фёдон-
тён, ам ма баззайут, ай
уын ёцёгёлон зёхх у,
зёгъгё.
Ёцёгёйдёр, афтё

рауад: ёфсымёртё
ёрёнцадысты ам. Базон-
гё стём, базыдтой, мах
мыдгёстё кёй стём, уый.
Мах нё архайды сусёгдзи-
нёдтё не ‘мбёхстам, ал-
цыдёр сын амыдтам,
дзырдтам. Ныртёккё Ёл-
бегаты ёфсымёртё рай-
дыдтой мыдыбындзытё
дарыны куыст. Сё хёдза-
рыл исчи куы сёмбёлы,
уёд фынгыл ёрёвёрынц
мыд дёр. Уымёй ма ёх-
сызгондёр цы уа! 
Мыдыбындзытён тёс-

саг у фесёфынёй, фёлё
уымён ёруадзён нёй. Сё
фёдарыны куыст уёззау у,
быдырон уавёрты тёвд,
къёвда не ‘взарыс, афтё-
мёй архайыс. Фёлё кёд
мыдыбындзыты бауарзтай,
уёд сыл дё зёрдё ма
сив.

БЕДОЙТЫ Зелимхан,
мыдыбындзыты 

куыстгёнёг

Филологон наукёты
доктор, Хетёгкаты Къос-
тайы номыл паддзахадон
университеты уырыссаг
литературёйы кафедрёйы
профессор, "Цёгат Ирыс-
тоны наукё ёмё техни-
кёйы сгуыхт архайёг",
"Уёрёсейы Федерацийы
наукёйы сгуыхт архайёг"
Салёгаты Зояйы ном ны-
ры онг дёр республикёйы
сфёлдыстадон интелли-
генци дзурынц кад ёмё
зёрдёбын ахастимё.
2024 азы 13 февралы Ми-
роны чызг Зояйы райгуыр-
дыл ёххёст кёны 100
азы.  Фадат нын ис йё
цардыл афёлгёсынён.
Педагогон институт каст

фёцис 1946 азы иттёг
хорз бёрёггёнёнтимё.
Кёддёриддёр йё зёр-
дыл дардта йё ахуыргё-
нёг, поэт Дзанайты Иваны
(Нигеры) ном. Салёгаты
чызг йёхи фидар сбаста
уарзон ахуыргёнёндони-
мё, рацыд дзы лаборанты
дёсныйадёй профессоры
онг.
Ныртёккё ахуыргёнд-

тё ёнцонёй архивтём
куыд нёвналынц ёмё сё
фольклор куыд сисынц,
уёд афтё нё уыд. Сёхё-
дёг уыдысты архивтё
аразёг. Хъуыдис цёуын
адёмы ‘хсёнмё, агурын,
хъусын, фыссын. Мироны
чызг Зоя йёхёдёг уарзта
адёмимё дзурын, се
‘ппёт мысинёгтё сын
фыссын. Хохёгтё йын
дзырдтой рагон царды ха-
бёрттё, дзыхёйдзургё
сфёлдыстад рёгъмё
хастой. Ныртёккё дёр ма
хёдзары йё архивы сты
йё фыстытё. Ахъуыды
кён: уёд, советон заман,
ёрмёг ёнё ивддзинёд-
тёй, ёнё растгондёй
мыхуыры нё рацыдаид —
наукёйы бындуртё дёр
хъуамё нымад цыдаиккой.
Йё наукон ёмё эстети-

кон цёстёнгас-иу ёй
бахъуыд партион разамон-
джыты цур бахъахъхъё-
нын. "Ёмё адёттё адём
бамбардзысты?" —
фарстой йё ёмё сын лё-
вёрдта ахём дзуапп:
"Адём сё сёхёдёг куы
ёрхъуыды кодтой". Хъавы-
дысты ёппёт тексттё ли-
тературон ирон ёвзагмё
раивын, фёлё Салёгаты
чызг не сразы. Фолькло-
рыл наукон, бирёвёрсыг
стыр куыст кодта универ-
ситеты лекцитёй уёгъд
рёстёг, сёрдыгон фёл-
ладуадзён заман. Уымё-
иу Мироны чызг Зоя тынг
ёнхъёлмё каст, фёзынд
ын-иу уарзон наукёйё ар-
хайыны рёстёг. Йёхё-
дёг йё фёллад дёр ни-
куы суагъта, университеты
каст мидисджын лекцитё.
Баст уыдысты уырыссаг
литературёимё, йё исто-
ри, уырыссаг адёмон
сфёлдыстадимё, Советон
Цёдисы адёмты литера-
турёимё, сёрмагонд кур-
сытё "Лев Толстой ёмё
Кавказ", "Лев Толстой уы-
рыссаг критикёйы", сёр-
магонд семинартё "Пуш-
кины роман "Евгений Оне-
гин", "Пушкин ёмё Кав-
каз", Толстойы "Война и
мир", студентты дипломон
ёмё курсон, аспирантты
ёмё агурджыты куысты-
тён уыд разамонёг. Уыд
университеты Литерату-
рёйы диссертацион сове-
ты уёнг.
Дёс азёй фылдёр Са-

лёгаты Зоя уыд уырыссаг
ёмё фёсарёйнаг лите-
ратурёйы кафедрёйы ра-
замонёг. Наукёмё тынг
бирё ёрыгон специалист-
ты ёрбахуыдта, рауад сё
дёсны ахуыргёндтё. Сту-
денттимё кусгёйё, Миро-
ны чызг Зоя архайдта фи-

лологон хъуыдыкёнынад
сёвёрын, — ёцёг дёсны
уымёй бёрёг фёдары.
Ёмдзёвгётё фыссёг
студенттём ын уыд уёл-

дай зёрдёхёлардёр
ахаст. "Кёд поэт у, уёд
иннёты хуызён нёу", —
дзырдта Зоя.
Йё студенттё уыдысты

Мёхёмётты Ахуырбег,
Хъодзаты Ёхсар, Дзасохты
Музафер, Джыккайты Ша-
мил, Малиты Васо, Хозиты
Барис ёмё ёндёртё. Йе
‘ппёт хорз студентты дёр
хъуыды кодта, ёхсызго-
нёй ёмбёлд сё алы стыр
ёмё чысыл ёнтыстытыл.
"Ирон адёмы сфёл-
дыстад" нырма йё
хъуыдыйы дёр нё уыд.
Мироны чызг 28-аздзы-
дёй, 1951 азы, ахуырмё
бацыд аспирантурёмё,
равзёрста уырыссаг лите-
ратурё. Ирон сылгойма-
гён уый уёлахизы хуызён
уыд. Йё разамонёг, лите-
ратурёамонёг, археолог,
этнограф-кавказамонёг,
профессор Леонид Семе-
нов, афтёмёй Салёгаты
чызг бахъахъхъёдта кан-
дидаты диссертаци. Зоя
ныффыста наукон куыст
"Хетёгкаты Къоста ёмё
ирон адёмон сфёл-
дыстад".
Ленинграды, Пушкинаг

Хёдзары, иттёг хорз
бахъахъхъёдта йё дис-
сертаци. Советы уёнгтё

— номдзыд профессортё,
ахуыргёндтё, семё —
Абайты Васо, афтёмёй
Зоя йёхи цёттё ахуыр-
гондёй, наукон кусёгёй
равдыста. Уёд бавнёлдта
йё сёйраг наукон куыст-
мё. Афтёмёй дунейы
рухс федта "Ирон адёмы
сфёлдыстад". Универси-
тет къёрцхъус уыд Салё-
гаты чызджы фёллёйт-
тём, рауагъдады йын ра-
цыдысты наукон уацы 4
ёмбырдгонды.
Мироны чызг Зоя уыд

100 наукон уацы автор, уы-
донимё — библиографион
хёзна, монографи  "Хе-
тёгкаты Къоста ёмё ирон
адёмон сфёлдыстад".
Фыст ёрцыд иттёг ёх-
хёстёй, Къоста амоныны
ёппёт фёзилёнтё дёр
дзы нымад ёрцыдысты.
Салёгаты чызг йё сту-

денттимё уыцы фарстатыл
куыста фёстёдёр дёр.
"Ирон прозёйы тыххёй
цыппыр этюды" рауагъта
1970 азы, уым фёбёрёг

кодта ирон литературон
змёлды сёйраг фёндёг-
тё. "Нузайлаг фыстёй ро-
маны онг" рацыд 1980
азы, уым автор иртасы
ирон литературёйы гуы-
рёнтё, йё жанрты сконд.
Салёгаты Мироны чызг

удуёлдай куыст бакодта
йё докторон диссерта-
цийыл. Схуыдта йё "Гене-
зисы тыхстдзинёдтё
ёмё ирон прозёйы
слёуд". Йё куыст Мёс-
куыйы Наукёты акаде-
мийы Дунеон литерату-
рёйы институты иттёг
хорз бахъахъхъёдта. Ирон
литературё 18 ёнусы рай-
дайён йёхицён бындур
кёй сёвёрдта, уый сфи-
дар кодта  къултыл рагон
фыстытёй, аргъуанты
къухфыстытё ёмё чин-
гуытёй. Раздёр ирон ли-
тературёйы фёзынд
хастой 19-ём ёнусмё.
Зояйы уацтё баст

уыдысты Брытъиаты Ел-
быздыхъо, Цёлыккаты Ах-
мёт ёмё иннё классикты
нёмттимё. Уёдё уырыс-
саг фысджытё Чехов,

Достоевский, Белинский,
Шевченко ёмё ёндёрты
юбилейты фёдыл фыста
уацтё. Газет "Социалисти-
ческая Осетия"-йён ёр-
мёстдёр бёрзонд цёт-
тёдзинадимё ахуыргёнд-
тё фыстой ахём уацтё.
Салёгаты Зоя Уёрёсейы
нымад уыд цёгаткавказаг
литературёйы ахсджиаг
фарстаты ёмё кавказаг-
уырыссаг литературон
бастдзинёдты фёдыл
экспертёй. Тынг бирё
рёстёг лёвёрдта дис-
сертацитё ёмё чин-
гуытён рецензитё фыс-
сынён, бацёттё кодта
ёрыгон аспиранттё ёмё
ахуыргёндты.
Зоя цы ёрмёджытё

фыста, уыдон бёрёг
дардтой бавнёлдёй, тынг
лёмбынёг ахастёй, уы-
рыссаг, ирон кёнё дунеон
литературёты ‘хсён баст-
дзинёдтё агуырдта. Аф-
тёмёй фёзынд Малиты
Георгийы тыххёй бирё-
вёрсыг ёрмёг дёр. Йе
сфёлдыстад ын рав-
зёрста, йё царды ёппёт
фёзилёнтё дёр ёрём-
бырд кодта, афтёмёй йё
радта журнал "Вестник
СОГУ"-мё. Фёлё йё нё
рауагътой, ёрмёг фе-
сёфт.
Салёгаты Зояйы наукон

архайдён аккаг аргъ скод-
той: бирё хёрзиуджыты,
кадджын нёмтты хицау
уыд. Ёрмёст "Уёрёсейы
Федерацийы уёлдёр про-
фессионалон ахуырады
кадджын кусёг", "Уёлдёр
скъолайы иттёг хорз ку-
сёг", "Бирёазыккон нау-
кон-педагогон ёмё ёх-
сёнадон архайды тыххёй"
УСФСР паддзахадон коми-
теты арфё, нё республи-
кёйы Сёйраг Советы Ка-
ды гёххёттытё, майдан-
тё —  уыдёттён ёвди-
сён. 
Мироны чызг Зоя 1995

азёй 2006 азмё куыста
университеты ёмё Цёгат
Ирыстоны гуманитарон
ёмё социалон иртасёнты
наукон институты. Йё бон
бацис мыхуырмё 10 чи-
ныджы бацёттё кёнын,
дунейы рухс федтой йё 20
куысты. Уёдё Хетёгкаты
Къостайы куыстыты ёр-
тыккаг том мыхуырмё
бацёттё кёныны дёр ар-
хайдта. Афтё зёгъён ис,
ёмё Къостайы къух-
фыстёй пьесё "Дуня"-йё
сног кодта ёнёхъён
скъуыддзаг. Уый раздёр
мыхуыргонд никуы уыд.
Уёрёсейаг кёсёгён

базонын кодта фёсарён-
ты цёрёг, ирон литерату-
рёйы ёмё журналисти-
кёйы классик Цёлыккаты
Ахмёты уацхъуыдтё. Уы-
цы фыццаг рауагъдмё Са-
лёгаты Зоя ныффыста
стыр уац, очерк Цёлыкка-
ты Ахмёты, сфёлдыстады
тыххёй. Фёлё уёддёр
йё зёрдёйы хицён бынат
уыд "Ирон адёмы сфёл-
дыстад"-ён, уыцы хорз-
дзинад адёмёй рох никуы
уыдзён. Ирон фольклор-
мё бахаста ёппёт хёзна-
тё — героикон зарджытё,
уыци-уыцитё, ёмбисёнд-
тё. 
Рауагъдыл Мироны чызг

ногёй бакуыста 90-ём аз-
ты райдайёны, бахаста
йём фольклоры ног
фыстытё, схъёздыг ёй
кодта дзырдуатёй ёмё
нырыккон библиогра-
фийё. Ирон дзырды удё-
гас гуырён ёй схонён ис.
Дунейы рухс федта 2008
азы, кёд ёмё йё
мыхуырмё дётгё та ра-
кодта уымёй 11 азы раз-
мё. Ирыстоны уымён ёх-
ца нё уыд, фёлё Зоя нё
тыхст, "ёнёмёнг ёй
рауадздзысты, уый тынг
ахсджиаг чиныг у", —
дзырдта ахуыргонд.
Салёгаты Зоя кёимё

ёмбёлд, кёимё куыста,
кёй ахуыр кодта,  уыдон
ёй уарзтой, кад ын код-
той. Зёрдёхёлар,
рёстаг, ёххуысмё цёт-
тё, бёрзонд квалифика-
циимё ахуыргонд, адёй-
маг — ахём уыд Салёгаты
Мироны чызг Зоя. Йё рухс
сурёт баззад  адёмы
зёрдёты, ёрымысынц ёй
фарнимё. 

ЦИПУ-йы уырыссаг
филологийы

факультеты кусджытё

Йё фёстё ирд фёд
ныууагъта…

Ауайёд ма уё цёстытыл: фёзил дёрддзёф,
хёххон ёмё быдырон хъёутыл, ёмбёл сё
цёрджытимё, агур ёмё фысс ирон адёмон
фольклор, лёмбынёг у дзыхёйдзургё сфёл-
дыстадмё. Уыдёттыл схардз кён дёс азёй
фылдёр, ёрмёг раиртас, жанртыл ёй ныддих-
тё, бабиноныг ёй кён, фёстёдёр сё дыууё
томёй рауадз дунейы рухсмё. Ёрмёстдёр
бёстон ёмё стыр зонындзинёдты, фидар уды
хицау цёттё у ахём наукон архайдмё.
САЛЁГАТЫ Мироны чызг Зояйы къухты уы-
цы наукон ёнтыстдзинад — "Ирон адёмы
сфёлдыстад" — бафтыд 1961 азы. Академион
дыууётомон рауагъды редактор уыд номдзыд
Абайты Васо.

ХЪОДЗАТЫ Ёхсар

Фёззыгон элеги
(Мё кёддёры ахуыргёнёг 

Салёгаты Зояйы рухс ном дзы арын)

Нё фёззёг, оххай, азёронд ёваст,
йё  дуг уыди ыскаст ёмё ныккаст.
Фётахтысты зёрватыккёй, зырнёгёй,
ёмё та дуне аззади быгъдёгёй.

Мё зёрдё ма мынёг рухсёй сыгъди,
мё туджы ма мёнгёвсон цин уыди.

Цы фёци ныр, цы бёстём ёй фёхастой?
Уёууау, йёхи мын бакодта мё ахстон
налат ёвдиу… Кём агурон ёххуыс?
Тёккё знон та фёкъахыр и мё ныфс:
мё ахуыргёнёг Салёгон дёр нал ис,
йё сыгъдёг  уд ын аныхъуырдта сау низ.

Цёрём… Цёуём куыдхуыздёрёй мёрдтём.
Нё сёфты радмё хъахъдзыхёй кёсём.

…Ныццыбыр бон, ныдздзигло и, ныттар.
Хъуынджынхъус  уёйыг ДАРГЪ  ЁХСЁВ — ёлдар.

2011.23.11

Уё зёрдыл бадарут

"Фыссынц "Рёстдзинад"-мё

Бёлёстё — ёдзём
адёймёгтё

Дыргъдон кёмё ис, дыргъбёлёстём зилын чи
уарзы, уыдон хорз зонынц, бёласы сыст сын цас
зиан хёссы, цас хъарутё бахардз кёнынц, цал хат-
ты йё ныппырх кёнын хъёуы алыхуызон хостёй,
цёмёй сыскъуыйа, уый тыххёй. Уыцы хостё та
цас зиан хёссынц нё мёгуыр зёххён.

Дё зёрдё сыл ма сив…

И у ёвзёр чызг
хорз хёдзар-
мё бахауд. Йё

сёрыхицау — хъару-
джын, сёрён, дзуап-
джын адёймаг, тиутё —
уымёй лёгдёртё.
Куыстой, дурёй дон
уагътой, зёххёй сой лё-
мёрстой.
Чызджы цёгатмё

хъуыст ёфсымёрты кой,
фёлё сын дардмё цё-
мёй зыдтой се 'гъдау,
сё цард. Дё чызджы
агурёг ис, уёд ёй хуры
чызг хон, ёмё, цы уа,
уый уёд, амонд — йё
хай.
Ахицён каисты хуынд.

Чызджы цёгат бёстон
ёркастысты сиахс ёмё
йё хёдзары уагмё. Сё-
хиуыл ёрхудтысты, ёф-
сарм сё бацыд, ёмё ка-
тай кёнынц. Гёнён нал
уыд ёмё скарстой: "Нё-
хи азимаг фёкодтам,
фёлё уыцы лёппуйы
тёригъёды ма бацё-
уём, нё цёсгом йё ра-
зы ныхсём".
Ёрцыдысты сё ног

хёстёджытём ёмё
къёмдзёстыгёй зё-
гъынц:

— Уёздан адём стут
ёмё Хуыцауы хатыр ба-
кёнут. Ёнё зонгёйё
рёдыд ёруагътам, фе-
намонд кодтам фёрныг
хёдзар, ёмё нё уё
хорзёх уёд. Нё чызг уё
аккаг нёу, ёмё йё нё-
химё кёнём, уё ирёд
уыл ёххёстёй ёмбёл-
дзён.
Тиутё зёхмё ныккас-

тысты. Уёд сиахс размё
рахызт, ёфсымёртёй
хатыр ракуырдта ёмё
загъта:

— Уый та куыд? Ау,
цёмёй хорз стём мах,
кёд иу ёвзёры схорз
кёнын нё бон нёу,
уёд?
Уыйадыл чындз баз-

зад...
Мё мад-иу дзырдта:

"Фёрныг хёдзармё сё-
хъисы къуыбылой батул,
ёмё йё сылгоймаг
фестын кёндзён".

ДЖЫККАЙТЫ Шамил

Радзырд

Хёдзар —
хорзгёнёг

Дёндёгты
низты 
хостё

Дёндёгты рыстён
алы ёфсёнттё уыди
рагёй-ёрёгмё. Куыд-
фёндыйё чи архайдта
дёндёгты сыгъдёгдзи-
надыл, уыдон ёппёт
дёндагнизтё дёр ёв-
зёрстой, ёмё-иу рёc-
тёгёй раздёр базгъё-
лёнтё сты, афтёмёй
сё ластой кёрёдзи
фёстё. Хъуыддаг уый
мидёг ис, ёмё дёндаг-
низы згётё ёмё
буаргъёдтё ссыгъдё-
гён, стёй дёндёгты

рис фёкъаддёр кёны-
нён ёргом хостё
уыдысты фыдёлты за-
манты судзагхёлттёй
нуры ёмё хъёдындз,
давон ёмё скъуда хо-
мёй хёргёйё. Уыимё,
цёмёй дёндёгты рис
фёкъаддёр уа ёмё сё
фыдтё фёфидардёр
уой, уымён стыр ёхху-
ыс сты цёхх, ацудас,
сондон, хихджын бё-
лёсты писи — чъиу,
цым, тырты, къёбырт-
тёг, хъёддаг бал ёмё
мёнтёг.

АЙЛАРТЫ Измаилы
чиныг

"Ирон фарн"-ёй

Хосгёнён 
кёрдёджытё  

ГГааззеетт   ““РРёёссттддззииннаадд””
хицён адёймёгтё, куыстуёттё, кооперативтё,

алыхуызон фирмётё, кинотеатртё, клубтё ёмё
салонтёй асламдёр ёргътёй исы алыхуызон хъу-
сынгёнинёгтё — бёрёгбёттё, куывдтё, чын-
дзёхсёвтё ёмё райгуырён бонты фёдыл арфё-
тё, тёфёрфёстё, мысён бонты ёрмёджытё, ре-
кламё, уыимё — газеты радон, науёд та хёстёг-
дёр номыртём.
КУСГЁ БОНТЁ — къуырисёр, дыццёг, ёртыц-

цёг, цыппёрём, майрёмбон (9 сахатёй 18 сахат-
мё).

Спортивон фидиуёг

Ёрёджы Хъёдгёроны фыдбёллёх ёрцыд — газы
срёмыгъды аххосёй ёвирхъауёй фёмард ёрыгон сы-
лгоймаг Хадыхъаты-Зыкъуырты Зитё Ирбеджы чызг.
Йё фёстё баззад фондз ёнахъом сабийы. Хистёрыл
цёуы 15 азы, кёстёрыл — ёдёппётёй дыууё мёйы.
Хадыхъаты бинонтё хёдзар сё кадавар ёхцайы фё-

рёзтёй балхёдтой, ёмё йё хъуыди сцалцёг кёнын,
срёмыгъды фёстё та сын уый дёр нал ис.
Ёппётадёмон ёхсёнадон змёлд "Иры Стыр Ныхас"

сиды республикёйы ёппёт хорззёрдё цёрджытём,
уагдёттё, куыстуёттё ёмё организациты разамон-
джытём Хадыхъаты бинонтём материалон ёгъдауёй
фёкёсынмё. Нё фыдёлты бафёзмём — зиу ракё-
нём ёмё не 'ххуысы къух бадарём, фыдбылызы
ахёсты чи фёци, уыцы сывёллёттём. Иумёйаг хъару-
тёй, мёгуыр, хъысмёт уёззау цёф кёмён ныккодта,
уыцы Хадыхъаты бинонтён, ёнёмад ёмё ёнёхёдза-
рёй цы сывёллёттё баззадысты, уыдонён баххуыс
кёнём  аккаг цёрёнуат балхёнынмё. 
Фёрёзтё барвитын ёмбёлы "СБЕР"-ы картё-

мё ахём номыримё: 4276600025857232,  кёнё
та телефоны  ахём номырмё: 79888775522
Зыкъуырты Чермен Ирбеджы фырт.
Арфё кёнём, ацы хъуыддаджы чи бацархайа, уыдонён.  

Сидт

Зынаргъ  
Цёгат Ирыстон-Аланийы цёрджытё!

Артдзёсты цёхёртё

Кёлуты Людё у Олгин-
скёйы хихъёппёрисадон
къордтёй иуы разамонёг.
Адёмон хёдзарады бирё
азты цы ёнёхин фёллой
фёкодта, уыдонён сё
фылдёр ёмбис баст сты
культурёйы артдзёсти-
мё. Скъолайы йё аттестат
куы райста, уёд раздёр
сахуыр кодта бухгалтеры
дёсныйадыл ёмё кусын
райдыдта сё хъёуы фёл-
варён-куыстадон хёдза-
рад "Олгинскё"-йы,
изёрёй та кафынмё, за-
рынмё, балалайкёйё
цёгъдынмё цыд Культу-
рёйы хёдзармё. Афтё-
мёй чызгён йё зёрдё
ёхсайын райдыдта аивад-
мё, ёмё, хёдзарады йё
куыст нё ныууадзгёйё,
ахуырмё бацыд Дзёуджы-
хъёуы аивёдты училищё-
мё ёмё йё каст фёцис.
Йё фаззон хо Лидё

(рухсаг уёд) уыцы учили-
щёйы раздёр сахуыр код-
та ёмё куыста клубы.
Фёлё афтё рауад, ёмё
йё цардёмбал Дзампаты
Олегимё 1998 азы сфёнд
кодтой Мёскуымё ацё-
уын, ёмё, аивадён йё
уд, йё хъару чи не 'вгъау
кодта, уыцы Людё кусын
райдыдта йё хойы бына-
ты. Уёдёй абонмё йё аи-
вады базыртё размё
хёссынц.
Куыд базыдтам, афтё-

мёй Людё тынг дёсны у
кафынмё. Адёмон театры
спектаклты цы зёрдёмё-
хъаргё, ирд фёлгонцтё
сарёзта, уыдоныл театр-
дзаутё иудадзыгдёр ём-
бёлдысты ёхсызгонёй.
Иттёг хорз цёгъды  дала
фёндырёй, балалай-
кёйё, ахуыр сыл кёны
сывёллётты дёр. 

— Ныртёккё Людёйы
адёмон инструменталон
оркестры ис, 6 азёй 18
азы онг кёуыл цёуы,
ахём фёсивёд. Сё ны-
мёц у ёртын. Къорд хуый-
ны "Иры зёлтё". Йё
арёхстдзинадыл ёхсызго-
нёй сёмбёлынц ёрмёст
хъёубёстё, район ёмё
республикёйы аивад уарз-
джытё нё, фёлё ма ён-
дёр рётты дёр. Зёгъём,

фарон архайдтой Ёппёт-
уёрёсеон ёркаст "Душа
баяна"-йы ёмё систы 2-
аг къёпхёны лауреаттё.
Фыццаг бынат кёмён
радтой, уыдон та уыдысты,
профессион ахуырад чи
райста, ахёмтё. Уый раз-
мё та республикон ёр-
каст "Иры фёндыр"-ы
"Иры зёлтё" бацахстой
фыццаг бынат ёмё хор-
зёхджынгонд ёрцыдысты
дипломёй.

Людё алы хъуыддагыл
дёр архайы тынг зёрдиа-
гёй. Йё оркестры къор-
дён нё уыди нывыл сце-
никон дарёс, уымё та
конкурсты рёстёг тынг
фёкёсынц. Бацархайдта,
цёмёй йё дала фёндыр-
дзёгъдджытён ног къаба-
тё уа. Ссардта амалхъом
адёмты, семё баныхас
кодта, ёмё йын баххуыс
кодтой. 
Людёйы ма Хуыцау фё-

хайджын кодта хъёлё-
сёй, у хорз зарёггёнёг
дёр. Ис нём зарёггён-
джыты къорд "Айзёлд",
уым у солисткё. Нё аива-
дон разамонёг Дзулаты
Зёринё ёмё нё фён-
дырдзёгъдёг Тарханаты
Маринёимё иумё тынг
рёсугъд зарынц, фёар-
хайынц алыхуызон кон-
курсты”, — радзырдта нын
Культурёйы хёдзары ди-
ректор Алыккаты Лари-
сё.
Мё уацхъуыды хъайта-

ры куы афарстон, чи дын
бауарзын кодта аивад,

зёгъгё, уёд мын
радзырдта:

— Ёвёццёгён, мё ма-
ды 'рвадёлтё Кцойтёй
мём фёхёццё, ёмё мё
туджы бацыд, мё мад Азё
дёр уарзта зарын, кафын.
Мё хистёр ёфсымёр Му-
рат балалайкёйё тынг
дёсны цагъта, стёй мён
ёмё мё хо Лидёйы дёр
уый сахуыр кодта. Уёд ма
скъоламё цыдыстём,
ёмё-иу дзы исты мадзал
куы уыди, уёд-иу дыу-
уёйё иумё мё фаззон
хоимё цагътам”, — загъта
Людё. 
Ивгъуыд ёнусы 1980 аз-

ты аивадон бинонты
къордтён стыр ахадын-
дзинад уыд. Кёлутё  дёр
сарёзтой "Кёлуты бинон-

ты ансамбл". Йё разамо-
нёг уыд Мурат. Архайд-
той дзы Мурат йёхёдёг,
йё чызг Зёринё, йё
цардёмбал Жаннё, хотё
Лидё ёмё Людё, Жан-
нёйы мад Тугъанаты Зи-
нё. Бинонты ансамблимё
ма уыдысты: Дзулаты
Зёринё (фёндырдзёгъ-
дёг), Хётёгты Вовё
(Къинто), Касаты Славик
ёмё Эрик (цагътой бала-
лайкётыл). Нё район
ёмё республикёйы  дёр
архайдтой бирё бёрёг-
бёттё ёмё конкурсты
ёмё-иу ёдзухдёр хъёу-
бёстёмё ёрбаздёхты-
сты хёрзиуджытимё. 
Уыцы рёстёг республи-

кёмё Ленинградёй ссыд
композитор-журналист
Сергей Песьяков ёмё,
куы фехъуыста бинонты
ансамблы тыххёй, уёд
сём Олгинскёмё ёрцыд,
йё кинооператорён сё
фёисын кодта. Куы аз-
дёхт фёстёмё, уёд сё
Мёскуыйы телеуынына-
дёй равдыстой.

Людё райгуырд фёл-
лойгёнёг бинонты  'хсён.
Кусаг, ёнёзивёг кёй у,
уый та йё мад Кцойты
Азё ёмё фыд Кёлуты
Раманыл сахуыр. Раман
Олгинскёйы хёдзарады
раззагдёр механизатор-
комбайнерыл нымад уыд.
Хицауады, хъёубёсты
'хсён ын уыд кад. Йё хорз
куысты тыххёй йё 1977
азы арвыстой Мёскуымё.
Уым архайдта Ёппётадё-
мон хёдзарёдты ёнтыс-
тыты равдысты. Уёд Рама-
нён балёвар кодтой рог
автомобил, ёмё уыцы
стыр хёрзиуёгимё сыз-
дёхт сёхимё. Колхозы та,
куыд  раззагдёр комбай-
нер, афтё зёххыты иу
быдыры хайён лёвёрд

ёрцыд Кёлуты Раманы
ном. Людё йё цард, йё
уд снывонд кодта аива-
дён. Йё куыстыл у ёну-
выд. Уый хорз ёмбарынц
район ёмё республикёйы
хицауад. Афтё кёй у, уы-
мён ёвдисён сты йё би-
рё хёрзиуджытё. Фарон
декабры дёр та  йё йё
удуёлдай фёллойы тых-
хёй нё республикёйы
Сёргълёууёг Сергей
Меняйло схорзёхджын
кодта Кады гёххёттёй.
Кадджын уавёры йын  ёй
радта районы сёргълёу-
уёг Фрайты Сослан.
Кёлуты Людёйы

хуызён адёймёгтё ирон
аивадён афтё зёрдиа-
гёй куы лёггад кёной,
афтё зёрдёхёларёй йё
куы дёттой кёстёр фёл-
тёрмё, уёд хорз ёмё
бёрзонд ёнтыстытё ир-
дёй зындзысты.

ХОСОНТЫ Земфирё,
газет 

"Рахизфарсы цард"-ы 
уацхёссёг

Ерысты архайдтой ёхсёз
командёйы: ХК "Сочи-1",
ХК "Сочи-2", ХК "Алайнаг
фыранктё", ХК "Атаман"
(Новочеркасск), ХК "Торна-
до" (г. Волжский), ХК
"Наследие" (Ессентуки).
Ацы командётёй фыццаг

цыппар бынаты чи бацахста,
уыдонён лёвёрд цыди IV
этапы хъазыны бар.
Ёвзонг хоккеистты хъазт

уыди тынг зёрдёмёдзёу-
гё. Дисёй ёфтыдта сё
цырд ёмё амалджын ар-

хайд хъазён фёзы. Ноджы
ма лёппутё ёцёг лёгтау
хъёбатырёй кёй тох код-
той хъазтён райдианёй
кёронмё, уый ёвёлма-
стёй никёй уагъта. 
Айразмё цы дыууё эта-

пы ерыстё ацыдысты, уым
ёппёты хуыздёр бёрёг-
гёнёнтё равдыстой ХК
"Сочи-1"-ы хоккеисттё
ёмё ахстой 1-аг бынат.
Дыккаг ёмё ёртыккаг бы-
нётты цыдысты ХК "Ата-
ман" ёмё ХК "Алайнаг фы-
ранктё".
Ацы командётё III этапы

дёр сё бынётты базза-
дысты.
ХК "Алайнаг фыранктё"

цы фондз хъазты акодтой,
уыдонёй рамбылдтой ёртё
фембёлды, дыууё хатты та
хёрд фесты. Дзёуджы-
хъёуккаг лёппутё сё фыц-
цаг фембёлды 12:8 хыгъ-
дёй рамбылдтой ХК "Тор-
надо"-йё, 2:1-ёй фёуёла-
хиз сты ХК "Сочи-2"-йыл, ХК
"Наследие"-йё та рам-
былдтой 3:0 хыгъдёй. 
Нё лёппутё цы дыууё

хорз цёттё командёйён
фёхёрд сты, уыдоны дёр
сёхи равдыстой сёрёнёй.
Зёгъын хъёуы уый, ёмё

ХК "Сочи"-1 ёмё "Сочи-2"-
ён цы уавёртё ис, ахём
ёппётёй ёххёст уавёртё
сты бирётён бёллиццаг.
ХК "Сочи-1" ныры онг иу
хатт дёр нёма фёхёрд.
Йё ныхмёлёуджытыл фё-
уёлахиз вёййы стыр хыгъд-
тимё. Ацы хатт сочийёгтён
алайнёгтё радтой хорз
ныхкъуырд. 
Хъазты фыццаг периоды

сочийёгтё иу шайбё куы
бакъуырдтой фысымтён,
уёд уый фёстё алайнёгтё

атындзыдтой размё ёмё
фыццаг хыгъд сёмхуызон
кодтой 1:1 (шайбё "Сочи"-
йы дуары бакъуырдта Аца-
маз Гридин). Уый фёстё
та фысымты ног ныб-
бырстён хорз стъёлф сё-
вёрдта Цыбырты Марат.
Уый иттёг хорз фёцарёхст
алайнёгты ныббырсты
ёмё хыгъд скодта 2:1 ХК
"Алайнаг фыранкты" пай-
дайён. 
Сочийёгтё II периоды се

'ппёт тыхтёй алёгёрстой
размё, ёмё сын бантыст
фёд-фёдыл дыууё шай-
бёйы баппарын фысымты
дуары. 

III периоды тёккё рай-
дайёны алайнёгты цырд
ныббырсты тынг хорз ахъа-
зыд Калоты Артур ёмё
йын бантыст хыгъд 3:3 скё-
нын. Нё лёппутё ма уый
фёстё ногёй, бёргё,
атындзыдтой хыгъд сёхи
пайдайён скёныны зон-
дёй, фёлё уазджытё
ёвиппайды ныббырст аца-
рёзтой, ёмё сын бантыст
цыппёрём шайбё фысым-
ты дуаргёс Азамат Горба-
чевы фёрсты баппарын.
Сочийёгтё ма уый

фёстё дыууё хатты спайда

кодтой сё уавёртёй ёмё
хъазт ахицён ХК "Сочи-2"-
йы пайдайён 3:6 хыгъдёй.
Нё командё кёд фё-

хёрд, уёддёр не ‘взонг
хоккеисттё сты арфёйы ак-
каг. Ныридёгён уыдон цы
лёгдзинад ёвдисынц, уый у
раппёлинаг.
Нё командёйы тренер

Юрий Черных йё хъомыл-
гёнинёгтёй баззад ра-
зыйё: "Кёд 1-аг бынатмё
нё рацыдыстём, уёддёр
нё лёппутё сёхи равдыс-
той сёрёнёй. Раппёлинаг
сты, ихын фёзмё нё ко-
мандёйы рёнхъыты ацы
бонты чи рацыд, уыдон се
'ппёт дёр. Нё лёппутёй
цалдёр рынчын дёр
баййёфтой, ёмё, сё ны-

мёц чысыл къаддёр кёд
уыди, уёддёр тох кодтой
ёцёг лёгтау. Уёдё уёхё-
дёг федтат, куыд цырд ар-
хайд кёнынц, уый дёр.
Бёргё, махён дёр, со-
чийёгтён, цы уавёртё ис,
уый куы уаид, фёлё уёд-
дёр тырндзыстём ног уё-
лахизтём.
Ацы ерысты фёстё IV

этапы хъаздзысты фондз
командёйы. Ам 1-4-ём бы-
нёттё чи бацахста: ХК "Со-
чи-1", ХК "Атаман", ХК
"Алайнаг фыранктё", ХК
"Наследие", уыдонмё ма
бафтдзён Краснодары ко-
мандё. 

IV этапы бёрёггонд ёр-
цёудзён, нё дыууё феде-
ралон зылды номёй Вла-
дислав Третьякы Кубок
рамбулыныл турнирмё кё-
цы командё ацёудзён,
уый. Нё лёппутё ахём ёв-
зарён турниры кёй
хъаздзысты, уый дёр мах
нымайём хорз ёнтыстдзи-
надыл. Ноджы ма нын ахём
фёлварён ерысты ар-
хайынён фадат кёй ис, уый
нё кёстёртён у пайдайы
хос".

БАСКАТЫ Уырызмёг

Дыууё боны 8-9 февралы
Хъуылаты Бадзийы номыл
Спортивон галуаны сё хъа-
ру ёмё арёхстдзинад ёв-
дыстой 336 ёрыгон богалы.
Цы дёс уёзы ерыс код-

той, уыдонёй алкёцыйы
дёр 1-5-ём бынёттё ба-
цахсджытён балцёгтё лё-
вёрд цыди Уёрёсейы фыц-
цаг бынат бацахсыныл
ерыстём. Уый зонгёйё,
алы уёзы дёр фембёлдты-
тё цыдысты хъёддых ных-
мёлёудёй. Ацы кары дёр
зынгё ёнтыстджындёр
уыдысты Дагестаны богёлт-
тё. Уыдонён бантыст 6
сыгъзёрин, 5 ёвзист ёмё
12 бронзё майданы рамбу-
лын. Иу республикёйы бо-
гёлттё рамбылдтой,
ёдёппётёй ерысты цы 40
хёрзиуёджы уыди, уыдо-
нён сё фылдёр — 23.
Ахём ёнтыстджын архайд
дзурёг у, Дагестаны уёгъ-
дибар хъёбысхёстён ёп-
пёт уавёртё арёзт кёй
ис, ууыл.
Хъыгагён, ирыстойнаг

богёлтты архайд раппёли-
наг нё рауад. Нё богёлттё

фесгуыхтысты ёрмёстдёр
иу уёзы. 92 кг онг уёзы
тренертё Наниты Зураб
ёмё Ёлборты Русланы
хъомылгёнинаг Санахъоты
Родион сёрён хёст ракод-
та ёмё фёуёлахиз фондз
ныхмёлёууёгыл. Уыдонёй
иу кёронбёттёны уыд Га-
буты Сослан (йё тренертё
Олисаты Дзамболат ёмё
Толасты Эльбрус). Сё
фембёлд ахицён Родионы
пайдайён, ёмё афтёмёй
ацы уёзы нё богёлттё
рамбылдтой 1-аг ёмё 2-аг
бынёттё.

2-аг бынёттё рамбулын
ма бантыст 60 кг онг уёзы
Тунджай Вердиев (тренер
Биазырты Марик) ёмё 80
кг онг уёзы Пухаты Ролан-
дён (тренер Хъоцыты
Таймураз). Нё богёлттё
ма дыууёйё систы 3-аг бы-
нёттё бацахсджытё. 55 кг
онг уёзы бронзё майданёй
хорзёхджынгонд ссис Еле-
ты Сёрмёт (тренер Боры-
хъуаты Асланбег), 60 кг
онг уёзы та Асланбек Абу-
ков (тренер Джамал Оче-
ретлов).

Ахём бёрёггёнёнтё,
куыд нё богёлтты иузёр-
дион фарсхёцджытё, афтё
тренертё сёхёдёг дёр
банымадтой лёмёгъыл.
Уый, ёцёгёйдёр, афтё у.
Хёрзиуджытё ёгёр када-
вар кёй рауадысты, уымёй
уёлдай ма, Уёрёсейы
ерыстём балцёг цы 5-ём
бынёттён лёвёрдтой, уы-
цы 20 балцёгёй нё бо-
гёлттём ёрхауд ёрмёст-
дёр дыууё. Ахём уавёр
цёмён сёвзёрд, уый у
бёстон ёрдзурыны аккаг,
суанг нё республикёйы Хи-
цауады ёмвёзады.
Ерысты фыццаг бынёттё

бацахстой: 45 кг — Маго-
мед Хаджиев (Цёцёны
Республикё), 48 кг — Амир
Кавлаев (Цёцёны Рес-
публикё), 51 кг — Хасулбег
Темирсултанов (Дагестаны
Республикё), 55 кг — Зе-
лимхан Умаров (Дагестаны
Республикё), 60 кг Ибра-
гимгаджи Магомедов (Да-
гестаны Республикё), 65 —
Ислам Баисов (Хъёрёсе-
Черкесы Республикё), 71 кг
— Магомед Абусаламов
(Дагестаны Республикё), 80
кг — Мухаммад Ахмедов
(Дагестаны Республикё), 92
кг — Санахъоты Родион
(РЦИ-Алани), 110 кг — Кур-
бан Абдулхаликов (Да-
гестаны Республикё).

Наркотикон фёрёзты
ёнёзакъон зилдухмё бар
чи дары, оперативон-агу-
рён мадзёлттё ёххёст
кёнгёйё, бёстёйы Ёдас-
дзинады федералон служ-
бёйы цёгатирыстойнаг
управленийы ёмё нё рес-
публикёйы Мидхъуыддёг-
ты министрады кусджытё
Вологдёйы облёстёй нём
ёрбацёуёг ахём 33-аз-
дзыд Дмитрий Кошев ёмё
21-аздзыд Юлия Ивано-
вайы ёнёзакъон архайдён
кёрон сёвёрдтой.

Фарон январы цёстда-
рён-уадзён бынат "Чер-
мен"-ы радхёссёг пъёли-
цёйы кусджытё джигулкё-
нынады заман амынд
закъонхалёг адёймёгтём
ссардтой, ёмткёй райс-
гёйё, 486,6 граммы нарко-
тикон фёрёзтё меткати-
нон ёмё №-метил-
эфедрон. Урёд адёймёг-
тыл Уголовон кодексы
228.1-ём статьяйы 5-ём
хаймё гёсгё сарёзтой
уголовон хъуыддаг.
Горётгёрон районы

тёрхондон Дмитрий Коше-
вён рахаста фараст азы
дёргъы карз, Юлия Ивано-
вайён та — 9,5 азы дёргъы
иумёйаг фёткы ахёстоны
фёбадыны тёрхон. Тёр-
хондоны уынаффё бацыд
йё тыхы.

УФ-йы Ёдасдзинады
федералон службёйы

цёгатирыстойнаг 
управленийы

пресс-службё

Аивады базыртыл
Олгинскёйы Культурёйы хёдзары иузёрдион архайд

нымад у республикёйы культурон артдзёстыты  хуыз-
дёртёй иуыл. Уым кусы бирё алыхуызон сфёлдыстадон
къордтё. Сё архайджыты фылдёр сты кёстёр ёмё ас-
тёуккаг кары фёсивёд. Уыдоны нымёц фылдёр кёнын,
ногёй-ногдёр фёлтёртё сё къордтём ёрбахонын Куль-
турёйы хёдзары кусджытё нымайынц сё сёйраг хёсыл,
ёмё сын ёнтысгё дёр кёны. 

Хъёбысхёст

Хуыздёрхъуаг уыд 
сё архайд

Дзёуджыхъёуы, дыккаг мёй кёрёдзийы ивгёйё,
спортивон хъёбысхёстёй цы къорд ерыстё цыди,
уыдонёй иутё ивгъуыд къуырийы кёрон уыдысты Цёгат
Кавказы федералон зылды уёгъдибар хъёбысхёстёй
ёрыгётты (18 азы онг) фыццаг бынат бацахсыныл.

Хоккей

Сёрёнёй равдыстой сёхи
Дзёуджыхъёуы Ихын галуаны ивгъуыд къуыри

цыдысты Уёрёсейы Хуссар ёмё Цёгат Кавказы
федералон зылдты Кубок рамбулыныл III-аг этапы
ерыстё ёвзонг хоккеистты (11 азы онг) 'хсён.

Барад

Карз тёрхон

Фыццаг телефон...
Ёрхъуыдыгёнёг уыди

Грехем Белл. 135 азы раз-
мё, ома, 1877 азы 13 янва-
ры, ахуыргонд, йе 'рхъуыд-
ыгонд аппарат куыд кусы,
уый равдыста америкаг фи-
лософон ёхсёнады уёнг-
тён.

Лёгмар телефон
Ёнёниздзинад хъахъ-

хъёныны дунеон органи-
заци рёстёгёй-
рёстёгмё адёмён фе-
хъусын кёны, дзыппы-
даргё телефонтё буа-
рён цы стыр зиан хёс-
сынц, уый тыххёй. Стёй
хуымётёджы зиан дёр
нё — сё бон у рак ра-
сайын. Фёлё хъуыддаг
ууыл дёр нё хицён кё-
ны...
Индийы иу нёлгоймаг

адзурынмё хъавыд
смартфонёй (дзыппы-
даргё телефонты ног-
дёр хуыз), фёлё йё
электрон тыхимё куы
баиу кодта, уёд ёй ток
ныццавта. Йё хёстё-
джытё ма йё рынчын-
донмё, бёргё, аластой,
фёлё дохтыры ёрба-
цыдмё йё уд систа. 
Куыд рабёрёг, афтё-

мёй, смартфонтё ёмё
дзыппыдаргё иннё те-
лефонтё чи уадзы, уы-
донёй иуёй-иутё пайда
кёнынц, йё хёрзхъёд-
дзинад ныллёг кёмён у,
ахём ёрмёджытёй.
Уый аххосёй ёрцёуы
бирё ёнамонд хабёрт-
тё. Уымён ёвдисён —
уёлдёр ёрхаст цау. 

Тёссаг хуыз
Австралиёгтё куыд

сбёрёг кодтой, афтёмёй
фёндагон фыдбылызты
арёхдёр бахауынц сау-
ахуырст машинётё. Ссёдз
азы дёргъы пъёлицёйёг-
тё ёвдисён  уыдысты 850
мин фыдбылызён. Цы
машинётё фёцёф,
уыдонён сё 47 проценты
уыдысты сауахуырст. Ёп-
пётёй ёдасдёр машинё-
тё сты урс, сыгъзёринхуыз
ёмё бур ахорёнёй
ахуырст. 
Фыдбылызтё иртасджы-

ты хъуыдымё гёсгё,
хъуыддаг ис уый мидёг,
ёмё сау, ёвзистхуыз,
сырх ёмё цъёхахуырст
машинётё фёндагыл зын-
дёр раиртасён вёййынц.
Сау машинётё боныгон
фыдбылызы бахауынц ин-
нётёй 12 проценты арёх-
дёр, бонивайёнтё ёмё
изёрдалынгты та уымёй
ноджы арёхдёр. Фёнык-
хуыз ёмё ёвзистхуыз ма-
шинётё фыдбылызты ба-
хауынёй ахсынц дыккаг бы-
нат, сё фёстё цёуынц
сырх ёмё ёрвхуызцъёх-
тё. 

Бакёс, базон

Хорз адёймаг адёмёй хёс дары, фёзёгъынц. Фёрнджын уыцы адёймаг у, йё
зёрдёйы хъарм адёмён цёстуарзонёй чи лёвар кёны. Ахём бузныджы аккаг у
Дауыраты Дамир — Хуымёллёджы кадджын хистёртёй иу. Абон дын, нё зынаргъ
хистёр, дё юбилейы фёдыл арфё кёнём!
Ёнёниз ёмё нын амондджын у! Рёзгё фёлтёрён ныфсдёттёг дё, ёмё дё

кёстёрты хуртёй бафсёд! Бирё азты ма нын фёр-
нёй фёцёр! Ирондзинадёй цыдёриддёр ис, уыдон
уарзыс ёмё тауыс дё алфамбылай, ёмё Дуне-
сфёлдисёг Хуыцауы, стёй Ирыстоны зёдтё
ёмё дзуёртты фёдзёхст у!

Хуымёллёджы цёрджытё

ААррффёё
ДДааууыыррааттыы   ХХаанндджжееррииййыы   ффыырртт   ДДааммииррёённ

